
GOUVÈNÈ CUOMO PIBLIYE DEKRÈ EGZEKITIF KI REKONÈT JUNETEENTH KÒM 

JOU FERYE POU ANPLWAYE YO NAN ETA A  
  

Gouvènè a pral prezante lejislasyon pou rann Juneteenth yon jou ferye ofisyèl 
pou eta a ane k ap vini an  

  
  
Gouvènè Andrew M. Cuomo te pibliye jodi a yon Dekrè Egzekitif ki rekonèt Juneteenth 
(19 jen) kòm yon jou ferye pou anplwaye yo nan eta a, nan rekonesans emansipasyon 
ofisyèl Afwo-Ameriken yo nan Etazini. Gouvènè a pral prezante tou lejislasyon pou 
rann juneteenth yon jou ferye ofisyèl pou eta a ane k ap vini an. 
  
"Vandredi se Juneteenth - yon jou pou komemore fen esklavaj nan Etazini - epi se yon 
jou ki espesyalman enpòtan nan moman sa nan listwa", Gouvènè Cuomo te deklare. 
"Malgre esklavaj te fini depi plis pase 150 ane, te toujou gen diskriminasyon ak enjistis 
jeneralize, sistemik nan eta sa a ak nasyon sa a, epi nou te travay pou adopte refòm 
toutbon pou rezoud inegalite sa yo. Mwen pral pibliye yon Dekrè Egzekitif ki rekonèt 
Juneteenth (19 jen) kòm yon jou ferye pou anplwaye yo nan eta a epi mwen pral 
pwopoze lejislasyon an ane k ap vini pou rann li yon jou ferye ofisyèl nan eta a pou 
Nouyòkè yo ka itilize jou sa a pou reflechi sou tout chanjman yo nou toujou bezwen 
pote pou kreye yon sosyete pi ekitab, jis ak egal."  
  
Manm Asanble Alicia Hyndman te deklare, "...Lè lapè te vini, yo te li lwa sou 
Emansipasyon pou esklav yo, yo te pase lannuit sa ap chante ak kriye. Yo pa te esklav 
ankò". - Ansyen esklav Pierce Harper, Resi sou Esklav Texas WPA 1937, di ke li te 
tande ke li te lib depi de ane edmi apre libète yo te ba li nan Texas, NY la. Jounen 
Emansipasyon Nwa, 19 jen 1865 ki rele tou Juneteenth jwe yon wòl santral nan lajwa, 
kongregasyon ak byennèt espirityèl pèp nwa a nan Etazini. Mwen kontan travay mwen 
te fè pou solidifye Juneteenth kòm yon jou ferye nan Eta New York rive pote rezilta. 
Mwen pa ka tann pou travay avèk kolèg mwen yo ak Gouvènè a pou asire listwa ak 
liberasyon nwa rete nan premye plan pwogrè".  
  
Juneteenth komemore 19 jen 1865, lè nouvèl liberasyon an te rive nan Texas plis pase 
de ane apre Pwoklamasyon Emansipasyon Prezidan Abraham Lincoln lan te antre 
anvigè nan dat 1ye janvye 1863. Afwo-Ameriken nan tout eta a te konsyan sou dwa yo 
pou libète nan jou sa a lè Majò Jeneral Gordon Granger te rive nan Galveston avèk 
twoup federal yo pou fè lekti Òdonans Jeneral No. 3 ki anonse fen Lagè Sivil epi ke 

tout esklav te lib kounye a, epitou pou kenbe yon prezans nan Texas pou ranfòse 
emansipasyon an pami mèt esklav yo nan tout eta a.  

